
ԿԻՆԵՄԱՏՈԳՐԱՖԻԱՅԻ ՄԱՍԻՆ

ԳԼՈՒԽ 1
ԸՆԴՀԱՆՈՒՐ ԴՐՈՒՅԹՆԵՐ

Հոդված 1. Օրենքի կարգավորման առարկան
1. Սույն օրենքը կարգավորում է կինեմատոգրաֆիայի ոլորտում պետական քաղաքականության սկզբունքները, պետական աջակցության նպատակներն ու ձևերը, պետական կառավարման և այլ մարմինների լիազորությունները, կինեմատոգրաֆիայի գործունության իրավական, կազմակերպական և ֆինանսական հարաբերությունները:   

Հոդված 2. Կինեմատոգրաֆիայի մասին օրենսդրությունը
1. Կինեմատոգրաֆիայի հետ կապված հարաբերությունները կարգավորվում են Հայաստանի Հանրապետության Սահմանադրությամբ, Հայաստանի Հանրապետության միջազգային պայմանագրերով, սույն օրենքով և Հայաստանի Հանրապետության այլ օրենքներով, ինչպես նաև սույն օրենքին համապատասխան ընդունված ենթաօրենսդրական նորմատիվ իրավական այլ ակտերով:

Հոդված 3. Օրենքում օգտագործվող հիմնական հասկացությունները
1. Սույն օրենքում օգտագործվող հիմնական հասկացություններն են.

1) կինեմատոգրաֆիա` մշակույթի և արվեստի ոլորտ, որն իր մեջ ներառում է ֆիլմի արտադրության ու օգտագործման հետ կապված մասնագիտական, ստեղծագործական, գիտական, տեխնիկական և կրթական գործունեության ամբողջությունը.
2) ֆիլմ` ստեղծագործական մտահղացման հիմքի վրա ստեղծված տեսալսողական ստեղծագործություն, որը բաղկացած է կինոժապավենի կամ այլ տեսակի կրիչների վրա ամրագրված, թեմատիկ ամբողջականության մեջ միավորված, հետևողականորեն իրար կապակցված կադրերից և նախատեսված է համապատասխան տեխնիկական միջոցներով ընկալման համար: Ֆիլմ չի համարվում հեռուստառադիոհաղորդումը, գովազդը, տեսահոլովակը, տեղեկատվական, անձնական և ընտանեկան բնույթի հաղորդումը.
3) ֆիլմարտադրություն` գործունեություն, որն իրականացվում է ֆիլմ և ֆիլմի հիմնանյութեր արտադրելու նպատակով` ստեղծագործական և տեխնիկական խմբի ներգրավմամբ, տեխնիկական և այլ միջոցների օգտագործմամբ.
4) ֆիլմարտադրող՝ ֆիլմի արտադրության համար պատասխանատվություն ստանձնած իրավաբանական անձ կամ անհատ ձեռնարկատեր, որը կրում է ֆիլմի նկատմամբ իրավունքները և պարտականությունները.

5) ֆիլմի նախագիծ` ֆիլմարտադրության մասին փաստաթղթերի ամբողջություն, որի հիման վրա ընդունվում է որոշում ֆիլմի արտադրության և ֆինանսավորման վերաբերյալ.

6) ֆիլմի վարձույթ՝ ֆիլմի տարածում ցանկացած ձևով և միջոցներով.
7) ֆիլմի ցուցադրում` ֆիլմի հրապարակային ցուցադրում կինոթատրոններում կամ հեռարձակում հեռուստատեսությամբ (այդ թվում՝ մալուխային կամ արբանյակային).
8) մատակարար` իրավաբանական անձ կամ անհատ ձեռնարկատեր, որը ֆիլմարտադրողի հետ կնքած պայմանագրի հիման վրա իրականացնում է ֆիլմարտադրության հետ անմիջականորեն կապված լիազորված պետական կառավարման մարմնի կողմից հաստատված աշխատանքներ և (կամ) ծառայություններ. 
9) ֆիլմարտադրության հավաստագիր՝ ֆիլմարտադրության հետ անմիջականորեն կապված աշխատանքների և (կամ) ծառայությունների համար սույն օրենքով սահմանված նվազագույն շահավետ գնից 20 տոկոս ցածր գնով օգտվելու իրավունքը հաստատող փաստաթուղթ. 
10) նվազագույն շահավետ գին՝ տնտեսապես հիմնավորված այն նվազագույն գինն է, որով պետության գնային կարգավորման բացակայության դեպքում մատակարարի կողմից կկատարվեր տվյալ աշխատանքը և (կամ) կմատուցվեր տվյալ ծառայությունը.
11) նկարահանման արտոնագիր` Հայաստանի Հանրապետության տարածքում ֆիլմի նկարահանման թույլտվությունը հավաստող փաստաթուղթ.
12) վարձութային վկայական` ֆիլմի վարձույթ, այդ թվում՝ տարածում և (կամ) ցուցադրում իրականացնելու իրավունքը հաստատող փաստաթուղթ. 
13) ստեղծագործական խումբ` ֆիլմի արտադրության մեջ ներգրավված աշխատախումբ, այդ թվում` սցենարի հեղինակ, բեմադրող ռեժիսոր, բեմադրող օպերատոր, բեմադրող նկարիչ, հնչյունային ռեժիսոր, գլխավոր խմբագիր, երաժշտական խմբագիր, մոնտաժող, ֆիլմի երաժշտության հեղինակ, մուլտիպլիկատոր, զգեստների նկարիչ-ձևավորող, գլխավոր, երկրորդ և երրորդ դերերի դերակատարներ.
14) ենթագրում՝ ֆիլմում գործող անձանց արտահայտած խոսք կամ այլ բացատրական բառեր պարունակող տեքստի արտածում կադրի ստորին հատվածում.
15) կրկնօրինակում՝ ֆիլմում գործող անձանց արտահայտած խոսքի վանկավոր առոգանությամբ համաժամանակյա թարգմանություն.
16) վարձութային տարածող՝ ֆիլմի վարձույթ իրականացնող կամ կազմակերպող իրավաբանական անձ կամ անհատ ձեռնարկատեր.
17) ֆիլմի ցուցադրող՝ իրավաբանական անձ կամ անհատ ձեռնարկատեր, ով իրականացնում է ֆիլմի հրապարակային ցուցադրում` կինոթատրոններում կամ հեռարձակում հեռուստատեսությամբ (այդ թվում՝ մալուխային կամ արբանյակային) կամ զանգվածային հաղորդակցության այլ տեխնիկական միջոցներով:
Հոդված 4. Կինեմատոգրաֆիայի ոլորտում պետական քաղաքականության սկզբունքները
1. Կինեմատոգրաֆիայի ոլորտում պետական քաղաքականության հիմնական սկզբունքներն են`
1) պետական, հասարակական և ժողովրդավարական կառավարումը.
2) ստեղծագործական գործունեության ազատությունը. 
3)  մշակութային կազմակերպությունների ինքնուրույնությունը.
4) կինեմատոգրաֆիայի ոլորտի սուբյեկտների իրավահավասարությունը և գործունեության թափանցիկությունը.
5) հեղինակային և հարակից իրավունքների պաշտպանությունը. 
6) հայկական ֆիլմերի ստեղծման, տարածման, հանրահռչակման   առաջնահերթությունը.
7) կինոժառանգության պահպանության առաջնահերթությունը:
Հոդված 5. Կինեմատոգրաֆիայի ոլորտում պետական աջակցության նպատակներն ու ձևերը
1. Կինեմատոգրաֆիայի ոլորտում պետական աջակցության նպատակներն են`
1) կինեմատոգրաֆիայի ոլորտի զարգացումը և մրցունակության բարձրացումը.
2) կինեմատոգրաֆիայի ոլորտում օտարերկրյա ներդրումների ներգրավումը,

3) միջազգային համագործակցության խթանումը. 
4) հայկական ֆիլմերի ստեղծման, տարածման, հանրահռչակման և պահպանության համար նպաստավոր պայմանների ապահովումը.
5) համատեղ ֆիլմարտադրության խթանումը:

2. Կինեմատոգրաֆիայի ոլորտի պետական աջակցության ձևերն են`
1) կինեմատոգրաֆիայի ոլորտի իրավական դաշտի կատարելագործումը.
2) գործունեության իրականացման բարենպաստ պայմանների ստեղծումը.
3) ֆինանսական աջակցության տրամադրումը.

4) կրթական համակարգի զարգացմանն ուղղված ծրագրերի իրականացումը.
5) կադրերի պատրաստումը և վերապատրաստումը.
6) նյութատեխնիկական հենքի արդիականացմանն ու ենթակառուցվածքների զարգացմանն ուղղված ծրագրերի իրականացումը.
7) կինոփառատոների ու կինոշուկաների կազմակերպումը և մասնակցության ապահովումը.
8) Հայաստանի Հանրապետության օրենքով չարգելված այլ աջակցություն:

ԳԼՈՒԽ 2
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԼԻԱԶՈՐԱԾ ՊԵՏԱԿԱՆ ԿԱՌԱՎԱՐՄԱՆ ՄԱՐՄՆԻ, ԿԻՆԵՄԱՏՈԳՐԱՖԻԱՅԻ ԱԶԳԱՅԻՆ ՄԱՐՄՆԻ ԼԻԱԶՈՐՈՒԹՅՈՒՆՆԵՐԸ

Հոդված 6. Հայաստանի Հանրապետության կառավարության լիազորությունները
1. Հայաստանի Հանրապետության կառավարությունը՝ 
1) իրականացնում է կինեմատոգրաֆիայի ոլորտում պետական միասնական քաղաքականությունը.
2) հաստատում է կինեմատոգրաֆիայի ոլորտի պահպանմանը և զարգացմանն ուղղված ծրագրերը. 
3) հավանություն է տալիս կինեմատոգրաֆիայի ոլորտի հայեցակարգերին և ապահովում է դրանց իրականացման նկատմամբ վերահսկողությունը.
4) հաստատում է ֆիլմարտադրության հավաստագրի տրամադրման և ֆինանսավորման կարգն ու պայմանները.
5) հաստատում է ֆիլմի պարտադիր դասակարգման վերաբերյալ նշում կատարելու կարգը և ձևը,
6) հաստատում է վարձութային վկայական տրամադրելու, տրամադրումը մերժելու և գործողությունը դադարեցնելու կարգը.

7) հաստատում է նկարահանման արտոնագրի տրամադրման, տրամադրումը մերժելու և գործողությունը դադարեցնելու կարգը

8) հաստատում է ազգային ֆիլմի կարգավիճակ տրամադրելու և տրամադրումը մերժելու կարգը.
9) իրականացնում է Հայաստանի Հանրապետության Սահմանադրությամբ և օրենքներով նախատեսված այլ լիազորություններ:

Հոդված 7. Հայաստանի Հանրապետության կառավարության լիազորած պետական կառավարման մարմնի լիազորությունները
1. Մշակույթի ոլորտում կառավարության լիազորած պետական կառավարման մարմինը (այսուհետ՝ լիազորված պետական կառավարման մարմին)`
1) մշակում է կինեմատոգրաֆիայի ոլորտի պետական քաղաքականությունը.
2) մշակում է կինեմատոգրաֆիայի ոլորտի պահպանմանը և զարգացմանն ուղղված ծրագրերը ու հայեցակարգերը.  

3) աջակցում է կինեմատոգրաֆիայի ոլորտի զարգացմանն ուղղված ծրագրերի իրականացմանը.
4) աջակցում է ֆիլմարտադրությանը, ֆիլմի վարձույթին և ֆիլմի ցուցադրմանը. 
5) աջակցում է կինեմատոգրաֆիայի ոլորտում կրթական ծրագրերի իրականացմանը, կադրերի պատրաստմանն ու վերապատրաստմանը.
6) աջակցում է կինեմատոգրաֆիայի ոլորտում միջազգային համագործակցության զարգացմանը, միջազգային կազմակերպություններում, կոնֆերանսներում, խորհրդակցություններում և այլ միջոցառումներում մասնակցության ապահովմանը.
7) հաստատում է ֆիլմարտադրության հետ անմիջականորեն կապված աշխատանքների և (կամ) ծառայությունների ցանկը և նվազագույն շահավետ գները.

8) ֆիլմարտադրության հավաստագիր, նկարահանման արտոնագիր, վարձութային վկայական է տալիս Հայաստանի Հանրապետությունում ֆիլմի արտադրության,  ցուցադրության և վարձույթի համար.

9) տրամադրում է ազգային կարգավիճակ հայկական ֆիլմերին.
10) իրականացնում է Հայաստանի Հանրապետության Սահմանադրությամբ և օրենքներով սահմանված այլ լիազորություններ:

Հոդված 8.  Կինեմատոգրաֆիայի ազգային մարմնի լիազորությունները

1. Կինեմատոգրաֆիայի ազգային մարմինը (այսուհետ՝ ազգային մարմին) իրավաբանական անձի կարգավիճակ ունեցող պետական ոչ առևտրային կազմակերպություն է:

2. Ազգային մարմինը.

1) իրականացնում է լիազորված պետական կառավարման մարմնի ծրագրով հաստատված տարեկան գործունեությունը, տվյալ տարում կինեմատոգրաֆիայի ոլորտի համար Հայաստանի Հանրապետության պետական բյուջեով (այսուհետ` պետական բյուջե) սահմանված ծախսերի սահմաններում,  

2) ներկայացնում է առաջարկություններ լիազորված պետական կառավարման մարմնին կինեմատոգրաֆիայի ոլորտի օրենսդրության կատարելագործման, կինեմատոգրաֆիայի ոլորտի զարգացմանը նպաստող պետական քաղաքականության և կինեմատոգրաֆիայի ոլորտում պետական ֆինանսավորման ուղղությունների, գիտական ու կրթական ծրագրերի վերաբերյալ,

3) իրականացնում է ֆիլմարտադրությանը, ֆիլմի վարձույթին, ֆիլմի ցուցադրմանը, ֆիլմի պահպանությանը նպաստող գործունեություն.  

4) պահպանում և հանրահռչակում է կինոժառանգությունը, 

5) հավաքագրում, վերականգնում և թվայնացնում է ֆիլմերը, ստեղծում է ֆիլմերի արխիվ, համագործակցում է միջազգային արխիվների հետ, 

6) հավաքում, մշակում և տարածում է կինեմատոգրաֆիայի ոլորտի հետ կապված տեղեկատվությունը, վարում է ֆիլմերի շտեմարանը, 
7) ուսումնասիրում և լիազորված պետական կառավարման մարմնին մասնագիտական եզրակացություն է տալիս նկարահանման արտոնագիր տրամադրելու վերաբերյալ,

8) ուսումնասիրում և լիազորված պետական կառավարման մարմնին եզրակացություն է տալիս ֆիլմի նախագծերին պետական աջակցություն տրամադրելու վերաբերյալ, 

9) ուսումնասիրում և լիազորված պետական կառավարման մարմնին եզրակացություն է տալիս վարձութային վկայական տրամադրելու վերաբերյալ, 

10) ուսումնասիրում և լիազորված պետական կառավարման մարմնին եզրակացություն է տալիս ազգային ֆիլմի կարգավիճակ տրամադրելու վերաբերյալ,
11) ուսումնասիրում և լիազորված պետական կառավարման մարմնին եզրակացություն է տալիս պետական աջակցություն ստանալու նպատակով ներկայացված ֆիլմարտադրության հավաստագրի վերաբերյալ,

12) ապահովում է ֆիլմի արտադրության, ֆիլմի վարձույթի, ֆիլմի ցուցադրման և միջազգային կինոփառատոներում ու կինոշուկաներում ֆիլմի մասնակցությանն ուղղված ծրագրերի ֆինանսավորումը,
13) իրականացնում է նյութատեխնիկական հենքի արդիականացման, ենթակառուցվածքների զարգացման, կրթական և կադրերի վերապատրաստման ծրագրեր,
14) աջակցում է մանուկների և պատանիների համար ֆիլմերի և ֆիլմ-դեբյուտների ստեղծմանը,

15) իրականացնում է կինեմատոգրաֆիայի ոլորտի հետ կապված ծրագրերի ֆինանսավորումը,
16) իրականացնում է իր կանոնադրությամբ սահմանված այլ լիազորություններ:

3. Ազգային մարմինը չի հանդիսանում ֆիլմարտադրող:

ԳԼՈՒԽ 3

ՖԻԼՄԻ ՊԱՐՏԱԴԻՐ ԴԱՍԱԿԱՐԳՈՒՄԸ, ՖԻԼՄԻ ԿՐԿՆՕՐԻՆԱԿՈՒՄԸ ԵՎ ԵՆԹԱԳՐՈՒՄԸ, ՀԱՅԿԱԿԱՆ ՖԻԼՄԸ, ՖԻԼՄԻ ՊԱՀՊԱՆՈՒԹՅՈՒՆԸ
Հոդված 9. Ֆիլմի պարտադիր դասակարգումը
1. Հասարակության բարոյական նորմերի և երեխաների իրավունքների պաշտպանության նպատակով Հայաստանի Հանրապետությունում ֆիլմի վարձութային տարածողը պարտավոր են ապահովել ցուցադրվող ֆիլմի դասակարգումը՝ ըստ դիտողների տարիքային սահմանափակման, և այդ մասին տեղեկացնել դիտողներին՝ կատարելով համապատասխան նշում՝ Հայաստանի Հանրապետության կառավարության կողմից սահմանված կարգով: 

2. Ֆիլմի պարտադիր դասակարգման չափորոշիչներն են`
1) (0+) մանկահասակ երեխաների համար նախատեսված` վերջիններիս առողջությանը, մտավոր ու ֆիզիկական զարգացմանը և դաստիարակությանը չվնասող ֆիլմեր,

2) (6+) փոքրահասակ երեխաների համար նախատեսված` վերջիններիս առողջությանը, մտավոր ու ֆիզիկական զարգացմանը և դաստիարակությանը չվնասող, ինչպես նաև էրոտիկ բնույթի տեսարաններ, սարսափի և բռնության դրվագներ չպարունակող ֆիլմեր,

3) (12+) էրոտիկ բնույթի տեսարաններ, բռնության դրվագներ պարունակող, սակայն դրանք բացահայտ չցուցադրող և դրանց դրդմանը կամ արդարացմանը չնպաստող, ինչպես նաև դեռահասի առողջությանը, մտավոր ու ֆիզիկական զարգացմանը և դաստիարակությանը չվնասող ֆիլմեր,

4) (16+) էրոտիկ բնույթի և սարսափի տեսարաններ, բռնության դրվագներ պարունակող, սակայն դրանց դրդմանը կամ արդարացմանը չնպաստող, ինչպես նաև անչափահասի ենթագիտակցության ու առողջության վրա բացասական ազդեցություն չունեցող ֆիլմեր, 

5) (18+) սարսափի տեսարաններ, բռնության դրվագներ պարունակող, սակայն դրանց դրդմանը կամ արդարացմանը չնպաստող, ինչպես նաև էրոտիկ բնույթի տեսարաններ պարունակող, սակայն չափահասի ենթագիտակցության ու առողջության վրա բացասական ազդեցություն չունեցող ֆիլմեր:

Հոդված 10. Ֆիլմի կրկնօրինակումը և ենթագրումը
1. Հայաստանի Հանրապետությունում օտարալեզու ֆիլմի ցուցադրումն իրականացվում է ֆիլմի հայերեն կրկնօրինակումը կամ տեսանելի ու հստակ ենթագրումը ապահովելու դեպքում:
2.  Սույն հոդվածի 1-ին մասի պահանջը չի տարածվում համր ֆիլմերի, շահույթ ստանալու նպատակ չհետապնդող գիտական, մշակութային, կրթական և այլ նմանատիպ ծրագրերի, կինոփառատոների ու կինոշուկաների շրջանակներում, օտար լեզուների իմացության բարելավման և (կամ) ուսուցման նպատակով, Հայաստանի Հանրապետության տարածքում բնակվող ազգային փոքրամասնությունների համար իրականացվող ֆիլմի ցուցադրման, ինչպես նաև ֆիլմում հնչող երաժշտական տարբեր ժանրերի ստեղծագործությունների և այն դրվագների վրա, որոնք էական չեն և (կամ) ըստ ստեղծագործական մտահղացման պետք է լինեն օտարալեզու դիտողների համար:
Հոդված 11. Հայկական ֆիլմը 
1. Ֆիլմը համարվում է հայկական, եթե ֆիլմի ստեղծագործական խմբի առնվազն 50 տոկոսը Հայաստանի Հանրապետության քաղաքացիներ են, նկարահարվել է Հայաստանի Հանրապետության օրենքով սահմանված կարգով գրանցված կամ հաշվառված ֆիլմարտադրողի կողմից և ֆիլմարտադրության ընդհանուր ծախսերի առնվազն 50 տոկոսը իրականացվել է Հայաստանի Հանրապետությունում:
2. Հայկական ֆիլմ է համարվում նաև Հայաստանի Հանրապետության միջազգային պայմանագրերի համաձայն օտարերկրյա ֆիլմարտադրողների հետ համատեղ արտադրված ֆիլմերը: 

3. Հայկական ֆիլմի ստեղծման, զարգացման, մրցունակության բարձրացման և մրցակցային դաշտի խթանման նպատակով ֆիլմարտադրության պետական ֆինանսավորում իրականացնելիս նախապատվությունը տրվում է սույն հոդվածի 1-ին մասի պահանջները բավարարող ֆիլմի նախագծերին` այլ հավասար պայմանների դեպքում:

Հոդված 12. Ֆիլմի պահպանությունը
1. Ֆիլմի պահպանությունն իրականացվում է «Փաստաթղթերի (վավերագրերի) պարտադիր օրինակի մասին» Հայաստանի Հանրապետության օրենքով սահմանված կարգով:

Հոդված 13. Կինեմատոգրաֆիայի ֆինանսավորման աղբյուրները

1. Կինեմատոգրաֆիայի ոլորտի ֆինանսավորման աղբյուրներն են`

1) Հայաստանի Հանրապետության պետական և համայնքային բյուջեները,

2) իրավաբանական ու ֆիզիկական անձանց ներդրումները և նվիրատվությունները,

3) Հայաստանի Հանրապետության օրենքով չարգելված այլ աղբյուրները:

Հոդված 14. Կինեմատոգրաֆիայի պետական ֆինանսավորման պայմանները
1. Պետական բյուջեի միջոցների հաշվին կինեմատոգրաֆիայի ոլորտի ֆինանսավորումը կատարվում է տվյալ տարվա պետական բյուջեով նախատեսված միջոցների շրջանակներում:

2. Պետական բյուջեից հատկացվող միջոցներով մատակարարին փոխհատուցվում է սույն օրենքի 15-րդ հոդվածի 2-րդ մասով սահմանված մատակարարի չստացած (պակաս ստացած) եկամուտը՝ ֆիլմարտադրության հավաստագրի հիման վրա:

3. Պետական բյուջեից հատկացվող միջոցներով իրականացվում է մրցութային հիմունքներով ընտրված ֆիլմարտադրության, ֆիլմի վարձույթի և ֆիլմի ցուցադրման ֆինանսավորում, որը բացառությամբ պետական պատվերով նախատեսված դեպքերի չի կարող գերազանցել`

1) ֆիլմարտադրության, այդ թվում` զարգացման, արտադրական և հետարտադրական գործընթացների, նախահաշվային արժեքի 70 տոկոսը,

2) ֆիլմի վարձույթի, այդ թվում` վերարտադրման, տարածման, կրկնօրինակման և (կամ) ենթագրման, նախահաշվային արժեքի 70 տոկոսը,

3) ֆիլմի ցուցադրման, այդ թվում` միջազգային կինոփառատոներում ու կինոշուկաներում մասնակցության, նախահաշվային արժեքի 70 տոկոսը:

Հոդված 15. Ֆիլմարտադրության հավաստագրի տրամադրումը, տրամադրման մերժումը և գործողության դադարեցումը

1. Հայաստանի Հանրապետությունում օտարերկրյա ներդրումների շրջանակներում առնվազն 100 մլն Հայաստանի Հանրապետության դրամի չափով ֆիլմարտադրություն իրականացնելու դեպքում ֆիլմարտադրողին տրամադրվում է ֆիլմարտադրության հավաստագիր: 

2. Ֆիլմարտադրության հավաստագրի հիման վրա ֆիլմարտադրողը ֆիլմարտադրության հետ անմիջականորեն կապված աշխատանքները և ծառայությունները մատակարարից ձեռք է բերում դրանց նվազագույն շահավետ գնից 20 տոկոս ցածր գնով, ինչի արդյունքում մատակարարի չստացած (պակաս ստացած) եկամուտը (նվազագույն շահավետ գնի և իրացման գնի տարբերությունը) փոխհատուցվում է մատակարարին պետական բյուջեից:

3. Ֆիլմարտադրության հավաստագիրը տրամադրում է լիազորված պետական կառավարման մարմինը: 
4. Ֆիլմարտադրության հավաստագիր ստանալու համար Հայաստանի Հանրապետության օրենքով սահմանված կարգով գրանցված կամ հաշվառված ֆիլմարտադրողը մինչև ֆիլմարտադրություն իրականացնելը ազգային մարմնին ներկայացնում է՝ դիմում, ֆիլմի նախագիծը և սույն հոդվածի 1-ին մասի պահանջի բավարարումը հավաստող փաստաթղթերը:
5. Ֆիլմարտադրության հավաստագիր ստանալու դիմումը մերժվում է, եթե`

1) ներկայացված փաստաթղթերը չեն համապատասխանում սույն հոդվածի  պահանջներին,

2) ներկայացված փաստաթղթերը թերի են և տեղեկացնելուց հետո տաս աշխատանքային օրվա ընթացքում դրանք չեն վերացվել
3) ներկայացված փաստաթղթերը կեղծ են:

6. Ֆիլմարտադրության հավաստագրի գործողությունը դադարեցվում է, եթե`

1) ֆիլմարտադրության հավաստագիր ստացողը ներկայացրել է ոչ հավաստի տեղեկատվություն, 

2) ֆիլմարտադրության հավաստագրի գործողության ընթացքում խախտել է սույն օրենքի պահանջները,

3) ներկայացրել է դիմում ֆիլմարտադրության հավաստագրի գործողությունը դադարեցնելու վերաբերյալ
4) ֆիլմարտադրողի գործունեության դադարեցման դեպքում: 

7. Ֆիլմարտադրության հավաստագրի գործողության դադարեցման դեպքում դրա հիման վրա պետական բյուջեից մատակարարներին տրված փոխհատուցումը վերադարձվում է պետական բյուջե ֆիլմարտադրության հավաստագիր ստացողի կողմից:

8. Ֆիլմարտադրության հավաստագրի տրամադրման, ֆինանսավորման կարգը և պայմանները սահմանվում են Հայաստանի Հանրապետության կառավարության կողմից:

ԳԼՈՒԽ 5
ՆԿԱՐԱՀԱՆՄԱՆ ԱՐՏՈՆԱԳԻՐԸ ԵՎ ՎԱՐՁՈՒԹԱՅԻՆ ՎԿԱՅԱԿԱՆԸ
Հոդված 16.  Նկարահանման արտոնագրի տրամադրումը, տրամադրման մերժումը և գործողության դադարեցումը

1. Հայաստանի Հանրապետությունում ֆիլմարտադրություն իրականացվում է նկարահանման արտոնագրի հիման վրա, բացառությամբ երբ այն կատարվում է անձնական (ոչ առևտրային) նպատակներով, ինչպես նաև ինքնագործ (սիրողական) նախաձեռնության կամ ուսումնական (մասնագիտական) պրակտիկայի շրջանակներում:
2. Սույն հոդվածի 1-ին մասի պահանջը չի տարածվում ստեղծագործական առանձնահատկություններով պայմանավորված անկախատեսելի և անհետաձգելի դրվագների նկարահանման դեպքերի վրա, երբ անհնար է սույն հոդվածի 1-ին մասի պահանջը բավարարելու համար նախօրոք պլանավորել նկարահանման ժամկետը:
3. Նկարահանման արտոնագիրը տրամադրում է լիազորված պետական կառավարման մարմինը` ֆիլմարտադրողի կողմից ներկայացրած փաստաթղթերի վերաբերյալ ազգային մարմնի եզրակացության հիման վրա: 
4. Նկարահանման արտոնագիրը տրամադրվում է ֆիլմարտադրողին հաշվի առնելով ֆիլմի նախագծի գեղարվեստական, կրթական, մշակութային, գիտական, պատմական և համամարդկային արժեքները, ինչպես նաև պետության ավանդույթները, սովորույթները և ազգային առանձնահատկությունները:
5. Նկարահանման արտոնագիր ստանալու համար ֆիլմարտադրողը մինչև նկարահանում կատարելը ազգային մարմնին ներկայացնում է՝ դիմում, ֆիլմի նախագիծը (սցենարը, դերակատարները, նկարահանման ժամանակահատվածը) և հանրային տարածքներում նկարահանման անհրաժեշտ փաստաթղթերը:
6. Նկարահանման արտոնագիրը ժամկետային է և այն տրամադրվում է մինչև նկարահանման գործողության ավարտը:
7. Նկարահանման արտոնագիր ստանալու դիմումը մերժվում է, եթե` 
1) ներկայացված փաստաթղթերը չեն համապատասխանում սույն հոդվածի պահանջներին,

2)  ներկայացված փաստաթղթերը թերի են և տեղեկացնելուց հետո տաս աշխատանքային օրվա ընթացքում դրանք չեն վերացվել, 
3) ներկայացված փաստաթղթերը կեղծ են:
8. Նկարահանման արտոնագրի գործողությունը դադարեցվում է, եթե`

1) ներկայացվել է ոչ հավաստի տեղեկատվություն, 

2) ներկայացված փաստաթղթերը կեղծ են,
3) նկարահանման արտոնագրի գործողության ընթացքում խախտվել է սույն օրենքի պահանջները,

4) ավարտվել է նկարահանման արտոնագրով սահմանված ժամկետը:

9. Նկարահանման արտոնագրի տրամադրումը, տրամադրման մերժումը և գործողության դադարեցումը իրականացվում է Հայաստանի Հանրապետության կառավարության սահմանած կարգով:
Հոդված 17. Վարձութային վկայականի տրամադրումը, տրամադրման մերժումը և գործողության դադարեցումը

1. Հայաստանի Հանրապետությունում ֆիլմի վարձույթ իրականացվում է վարձութային վկայականի հիման վրա, բացառությամբ երբ այն կատարվում է շահույթ ստանալու նպատակ չհետապնդող գիտական, մշակութային, կրթական և այլ նմանատիպ ծրագրերի, կինոփառատոների ու կինոշուկաների շրջանակներում:

2. Վարձութային վկայականը տրամադրում է լիազորված պետական կառավարման մարմինը` ֆիլմարտադրողի կողմից ներկայացրած փաստաթղթերի վերաբերյալ ազգային մարմնի եզրակացության հիման վրա: 
3. Վարձութային վկայականը տրամադրվում է մինչև վարձութային տարածողի ֆիլմի նկատմամբ իրավունքների ժամկետի ավարտը:
4. Վարձութային վկայական ստանալու համար վարձութային տարածողը մինչև ֆիլմի վարձույթը և (կամ) ֆիլմի ցուցադրումը ազգային մարմնին ներկայացնում է՝ դիմում, ֆիլմի կրկնօրինակված կամ ենթագրված տարբերակը և ֆիլմի նկատմամբ իր վարձութային իրավունքները հավաստող փաստաթղթերը:
5. Վարձութային վկայական չի տրամադրվում մարդու ենթագիտակցության կամ առողջության վրա բացասական ազդեցություն գործող, ակնհայտ պոռնոգրաֆիական բնույթ ունեցող, թմրամիջոցների, հոգեմետ (հոգեներգործուն) նյութերի պատրաստում և օգտագործում քարոզող, բռնությունը արդարացնող կամ բացահայտորեն մարդու արժանապատվությունը ոտնահարող, ինչպես նաև ոչ բարոյական նորմեր քարոզող ֆիլմերի դեպքում:

6. Վարձութային վկայական չի տրամադրվում նաև առանց հայերեն կրկնօրինակման կամ ենթագրման օտարերկրյա ֆիլմերին:

7. Վարձութային վկայականը ստանալու դիմումը մերժվում է, եթե` 

1) ներկայացված փաստաթղթերը չի համապատասխանում սույն օրենքի պահանջներին,

2) ներկայացված փաստաթղթերը թերի են և տեղեկացնելուց հետո տաս աշխատանքային օրվա ընթացքում չեն վերացվել:

8. Վարձութային վկայականի գործողությունը դադարեցվում է, եթե`

1) ներկայացվել է ոչ հավաստի տեղեկատվություն, 

2) ներկայացված փաստաթղթերը կեղծ են,
3) ավարտվել է վարձութային վկայականի սահմանված ժամկետը:

9. Վարձութային վկայականի տրամադրումը, տրամադրման մերժումը և գործողության դադարեցումը իրականացվում է Հայաստանի Հանրապետության կառավարության սահմանած կարգով: 

ԱԶԳԱՅԻՆ ՖԻԼՄԸ
Հոդված 18. Ազգային ֆիլմի կարգավիճակի տրամադրումը և տրամադրման մերժումը 

1. Հայկական ֆիլմը կարող է ազգային ֆիլմի կարգավիճակ ստանալ, եթե

1) թեման վերաբերում է Հայաստանի Հանրապետությանը, հայկական մշակույթին, պատմությանը, հիշարժան իրադարձություններին, ավանդույթներին, կենցաղին կամ կերպարներին, համամարդկային արժեքներին, և

2) ֆիլմի բնօրինակը ստեղծված է հայերեն լեզվի գործածությամբ (հնչողությամբ):  
2. Հայերեն լեզվի գործածության պահանջը չի տարածվում համր ֆիլմերի, ինչպես նաև ֆիլմում հնչող երաժշտական տարբեր ժանրերի ստեղծագործությունների և այն դրվագների վրա, որոնք էական չեն և (կամ) ստեղծագործական մտահղացմամբ պետք է լինեն օտարալեզու: 

3. Ազգային ֆիլմի տարածման, հանրահռչակման և առաջխաղացման համար նպաստավոր պայմաններ ապահովելու նպատակով՝ ֆիլմի վարձույթի և ֆիլմի ցուցադրման, այդ թվում` միջազգային կինոփառատոներում ու կինոշուկաներում մասնակցության պետական ֆինանսավորում իրականացնելիս նախապատվությունը տրվում է ազգային ֆիլմին:
4. Ազգային ֆիլմի կարգավիճակը տրամադրում է լիազորված պետական կառավարման մարմնինը` ազգային մարմնի եզրակացության հիման վրա: 

5. Ազգային ֆիլմի կարգավիճակ ստանալու համար Հայաստանի Հանրապետության օրենքով սահմանված կարգով գրանցված կամ հաշվառված ֆիլմարտադրողը կարող է դիմել ազգային մարմնին ներկայացնելով դիմում,  ֆիլմը, սույն օրենքի 11-րդ հոդվածի 1-ին մասով և սույն հոդվածի 1-ին մասով սահմանված պահանջների բավարարումը հավաստող փաստաթղթերը: 

6. Ազգային ֆիլմի կարգավիճակը տրվում է անժամկետ:
7. Ազգային ֆիլմի կարգավիճակ ստանալու դիմումը մերժվում է, եթե`

1) ներկայացված փաստաթղթերը չեն համապատասխանում սույն հոդվածի պահանջներին,

2) ներկայացված փաստաթղթերը թերի են և տեղեկացնելուց հետո տաս աշխատանքային օրվա ընթացքում թերությունները չեն վերացվել:

8. Սույն օրենքի ուժով ազգային ֆիլմի կարգավիճակ են ստանում այն ֆիլմերը, որոնք արտադրվեն են մինչև սույն օրենքն ուժի մեջ մտնելը և որոնց նկատմամբ գույքային իրավունքները ամբողջությամբ պատկանում են Հայաստանի Հանրապետությանը:

9. Ազգային ֆիլմի կարգավիճակի տրամադրումը և տրամադրման մերժումը իրականացվում է Հայաստանի Հանրապետության կառավարության սահմանած կարգով: 
ԳԼՈՒԽ 7
ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅՈՒՆԸ 

Հոդված 19. Միջազգային համագործակցությունը
1. Կինեմատոգրաֆիայի ոլորտում միջազգային համագործակցությունն իրականացվում է Հայաստանի Հանրապետության օրենսդրության և միջազգային պայմանագրերին համապատասխան և նախատեսում  է.
1) օտարերկրյա ֆիլմարտադրողների հետ ֆիլմերի համատեղ արտադրության ծրագրերի իրականացում,

2) հայկական ֆիլմերի մասնակցության ապահովում օտարերկրյա պետություններում կազմակերպվող միջազգային կինոփառատոներին ու կինոշուկաներին,

3) հայկական ֆիլմի օրերի, շաբաթների, կինոփառատոների ու կինոշուկաների կազմակերպում օտարերկրյա պետություններում,

4) օտարերկրյա ֆիլմարտադրողների, միջազգային կազմակերպությունների մասնակցության ապահովում Հայաստանի Հանրապետությունում կազմակերպվող միջոցառումներին, 

5) միջազգային համագործակցության այլ ձևեր:

ԳԼՈՒԽ 8
ՊԱՏԱՍԽԱՆԱՏՎՈՒԹՅՈՒՆԸ

Հոդված 20. Սույն օրենքի խախտման համար պատասխանատվությունը
1. Սույն օրենքի խախտումն առաջացնում է պատասխանատվություն` Հայաստանի Հանրապետության օրենքով սահմանված կարգով:
ԳԼՈՒԽ 9
ԱՆՑՈՒՄԱՅԻՆ ԴՐՈՒՅԹՆԵՐ

Հոդված 21. Անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը, բացառությամբ սույն օրենքի 10-րդ հոդվածի, որն ուժի մեջ է մտնում 2018 թվականի հուլիսի 1-ից:
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ

ՎԱՐՉԱԿԱՆ ԻՐԱՎԱԽԱԽՏՈՒՄՆԵՐԻ ՎԵՐԱԲԵՐՅԱԼ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ


Հոդված 1. Վարչական իրավախախտումների վերաբերյալ Հայաստանի Հանրապետության 1985 թվականի դեկտեմբերի 6-ի օրենսգիրքը (այսուհետ՝ Օրենսգիրք) լրացնել հետևյալ բովանդակությամբ 189.18-րդ հոդվածով.


«Հոդված 189.18. Ֆիլմի պարտադիր դասակարգման կանոնները խախտելը, առանց ֆիլմի կրկնօրինակման և ենթագրման, վարձութային վկայականի, նկարահանման արտոնագրի ֆիլմի ցուցադրումը և վարձույթը.


1. Առանց ֆիլմի դասակարգման վերաբերյալ նշում կատարելու, ֆիլմի կրկնօրինակման և ենթագրման, վարձութային վկայականի, նկարահանման արտոնագրի ֆիլմի ցուցադրումը և վարձույթը .


առաջացնում է տուգանքի նշանակում` սահմանված նվազագույն աշխատավարձի հարյուրապատիկի չափով:


2. Նույն խախտումը, որը կատարվել է վարչական տույժի միջոց կիրառելուց հետո՝ կրկին անգամ մեկ տարվա ընթացքում.


առաջացնում է տուգանքի նշանակում՝ սահմանված նվազագույն աշխատավարձի երկու հարյուրապատիկի չափով:»:

Հոդված 2. Օրենսգրքի 219.1-ին հոդվածի 2-րդ մասը «189.12-րդ» բառերից հետո լրացնել «, 189.18-րդ» բառերով: 


Հոդված 3. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:  

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության հարկային 2016 թվականի հոկտեմբերի 4-ի օրենսգրքի 123-րդ հոդվածի 1-ին մասի 5-րդ կետում «բժշկական հաստատություններին,» բառերից հետո լրացնել «կինեմատոգրաֆիայի ոլորտի կազմակերպություններին,» բառերը:




Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:  

























Ա. ԱՄԻՐՅԱՆ   

